
Статья 1

«Г1алг1ай Республика доазон т1а къаьста зуламаш дарах административни  бехктохкамах»  долча  2014 шера 7 декабрерча №60-РЗ йолча Г1алг1ай  Республика  Закона (газет «Г1алг1айче» 2010, 18 декабре; 2011, 7 июне; 2011,  6 октябре; 2012, 24 марте;  2013, 12 марте; 7 декабре; 2014, 7 июне)    13 статье хувцамаш юкъехьо укх редакце из д1а а язъеш:
«Статья 13. Хин объекташ т1а наьха вахар лорадара бокъонаш толхаяр
1. Пляжаш тоаяра а эксплуатаци яра а йолча Г1алг1ай Республика боарама бокъон актаца оттадаь дола д1адехараш толхадича хьалха доаккх е административни г1од тох гражданашта пхи б1аь сомагара денз эзар сомага кхаччалца болча боараме; даржерча наха – цхьа эзари пхи б1аьи сомагара кхо эзар сомага кхаччалца болча боараме; юридически лицашта -   ши  эзар сомагара пхи эзар сома боарамга кхаччалца.

2. Пляжаш т1а а кхыйолча массови сало1ача водоемашка наха кхерамзе 1алашъярах йолча Г1алг1ай Республика боарама бокъон актаца оттадаь дола д1адехараш толхадича хьалха доаккх е административни г1од тох гражданашта пхи б1аь сомагара денз цхьа эзар сомага кхаччалца болча боараме; даржерча наха – цхьа эзар сомагара кхо эзар сомага кхаччалца болча боараме; юридически лицашта - кхо эзар сомагара пхи эзар сома боарамга кхаччалца.

3. Алкогольни корта бохабаь волаш лувчарах хьалха доаккх е административни г1од тох гражданашта пхи б1аь сомагара цхьа эзар сома боарамага кхаччалца.

4. Ша т1а кхерамзле 1алашъярах йолча Г1алг1ай Республика боарама бокъон актаца оттадаь д1адехараш толхадича хьалхадоаккх е административни г1од тох гражданашта кхо б1аь сомагара пхи б1аь сомага кхаччалца, даржерча наха – цхьа эзар сомагара кхо эзар сомага кхаччалца болча боараме; юридически лицашта – пхи эзар сомагара итт эзар сома боарамга кхаччалца.».
Статья 2
Ер Закон низаца ч1оаг1денна болх бе долалу ер официально кепатеха итт ди чахкдаьннача дийнахьа денз.

Закон 451-р ( Об админ. ответственности за совеш праувонарушений на тер РИ)

